
GOUVÈNÈ CUOMO DEPLWAYE 150 OFISYÈL KI FÓME, KE DEPATMAN SANTE 

ETA DIRIJE, POU FASILITE TÈS POU BAKTERI LEJYONÈL NAN BRONX 
 

Yo te fè tès apwofondi an kowòdinasyon avèk Sant pou Kontwòl ak Prevansyon 
Maladi ak Depatman Sante ak Ijyèn Mnatal Vil New York  

 
Foto fòmasyon ak Deplwaman jodia disponib La  

 
Eta ap kontinye ofri tès gratis pou Pwopriyetè ak Operatè Bilding yo ki kapab 

sous bakteri a   

 
Gouvènè Andrew M. Cuomo jodia te dispatche apeprè 150 ofisyèl ki fòme ak anplwaye 
sipò nan Bronx pou fasilite tès toupatou pou bakteri lejyonèl nan dlo sistèm refwadisè 
èkondisyone yo.   Depatman Sante ap dirije ofisyèl yo, e yo te fè tès yo an 
kolaborasyon etwat avèk Sant pou Kontwòl ak Prevansyon Maladi ansanm avèk 
Depatman Sante ak Ijyèn Mantal Vil New York.  
 
Yon kantite ajans eta ap patisipe nan efò jodia, enkli Depatman Sante, Depatman 
Konsèvasyon Anviwonman, Depatman Deta, Sèvis Ijans ak Divizyon Sekirite Enteryè, 
Biwo pou Prevansyon ak Kontwòl Dife, Lapolis Eta New York ak Lapolis Park Eta.   
Wap jwenn premye foto fòmasyon ak deplwaman jodia la.  
 
“Jodia nap mete bòt yo sou teren an pou sovgade sante piblik epi ranfòse konfyans nan 
yon kominote ki frape fò,” Gouvènè Cuomo te deklare. “Nou gen yon mesaj senp pou 
moun Bronx: nou la pou ede.” 
 
Deplwaman Gouvènè a sou ekip tès sa yo vini apre  anons lan nan jedi ke eta ap ofri 
tès lejyonèl gratis pou pwopriyetè bilding yo, operatè, manadjè ak mèt kay yo ki gen 
sistèm pilònn èkondisyone oswa inite kondansatè evaporativ ki kapab sous bakteri a. 
Yo ofri tès sa a gratis, e yo te mete de liy dirèk pou plis sipòte koleksyon echantiyon tès 
yo. Nimewo sa yo se 888-769-7243 ak 518-485-1159, e gen operatè ki fòme lendi jiska 
vandredi de 8:30am jiska 4:30pm. 

Jim Malatras, Direktè Operasyon Eta te deklare, “Jodia nap pote ansanm resous 
enpòtan pou kontrekare pwopagasyon Maladi Lejyonè. Nouyòkè yo ta de konnen ke 
nap travay prese prese pou adrese epidemi sa a epi pwoteje kominote nou yo.” 
 
Dr. Howard Zucker, Komisyonè Depatman Sante Eta, te deklare, “Sa a se yon 
operasyon kowòdone entansif pou pwoteje sante piblik.   Ekip ki byen fòme nan tout 
Bronx ap evalye sistèm pilònn èkondisyone yo epi kolekte echantiyon ke yo pral teste 
pou Lejyonèl nan laboratwa Eta New York yo. Mwen gen konfyans ke efò nou yo pral 
ede kenbe Nouyòkè yo ansekirite.” 
 
Sipò tès sa ede pwopriyetè bilding yo tou ansanm avèk operatè yo pou konfòme avèk 
resan òdonans Vil New York ke pilònn yo gen posibilite pou vini sous bakteri lejyonèl ap 
teste anvan mitan mwa dout. Jodia ekip Eta ap konsantre prensipalman sou mezon 
retrèt ak konplèks rezidansyèl yo.  
 
Pwopriyetè bilding, operatè, manadjè ak mèt bilding yo ki ta renmen DOH fè tès pou 
lejyonèl ka voye non ak adrès yo kote yo ta dwe voye twous la pa lapos, ak yon nimewo 
telefòn ki fonksyone pou: Legionella@health.ny.gov. DOH ap voye twous echantiyon 
avèk enstriksyon senp pou kolekte echantiyon an. 
 
DOH Eta pral bay rezilta tès yo, e lè tès yo montre yon nivo danjere lejyonèl oswa lòt 
bakteri. Lè tès yo montre yon nivo danjere bakteri, Eta pral travay avèk pwopriyetè kay 
ansanm avèk manadjè yo pou fasilite dezenfeksyon rapid.  

